
- Predstavnicki dom- B
gosp. Mirsad Zaimovié, predsjedavajuci

- Dom naroda -
gosp. Tomislav Martinovi¢, predsjedavajuci

Postovani,

U skladu sa &lanom IV.B.3.7.c) (lll) Ustava Federacije Bosne i Hercegovine, a u
vezi sa odredbama ¢&lana 179. Poslovnika Predstavnickog doma Parlamenta Federacije
Bosne i Hercegovine (,Sluzbene novine Federacije BiH", br. 69/07, 2/08 i 26/20) i ¢lana
172. Poslovnika o radu Doma naroda Parlamenta Federacije Bosne i Hercegovine
(,Sluzbene novine Federacije BiH", br. 27/03, 21/09 i 24/20), radi razmatranja i usvajanja,
dostavliam Vam PRIJEDLOG ZAKONA O DOPUNAMA ZAKONA O ELEKTRICNOJ
ENERGIJI U FEDERACIJI BOSNE | HERCEGOVINE, koji je utvrdila Viada Federacije
Bosne i Hercegovine na 313. sjednici, odrzanoj 28.04.2022. godine.

Prijedlog zakona se dostavlja na sluzbenim jezicima i pismima Federacije Bosne i
Hercegovine u printanoj i elektronskoj formi (CD).

S postovanjem,

Prilog: - Prijedlog zakona na bosanskom jeziku

-Zakon o elektri¢noj energiji u Federaciji BiH (,,Sluzbene novme Federacue BiH",
br. 66/13, 94/15, 54/19 i 1/22) (CD)

CO: FEDERALNO MINISTARSTVO ENERGIJE, RUDARSTVA | INDUSTRIJE
gosp. Nermin Dzindi¢, ministar

Adresa: Hamdije CemeriiCa 2, 71000 Sarajevo
© +38733664449 Fax: +387332124 11, +38'?336672&9

ZAKON
O DOPUNAMA ZAKONA O ELEKTRICNOJ ENERGIJI U FEDERACIJI BOSNE |
HERCEGOVINE

Clan 1.
(1) U Zakonu o elektriénoj energiji u Federaciji Bosne i Hercegovine ("Sluzbene novine
Federacije BiH", br. 66/13, 94/15, 54/19 i 1/22) (u daljnjem tekstu: Zakon) u €lanu 3. iza tacke
23) dodaje se nova tacka 24) koja glasi:
,24) Mala hidroelektrana (mHE) je hidroenergetski objekat instalisane snage do i ukljucivo
10 MW.#
(2) ,Dosadadnje ta&. od 24) do 43) postaju ta€. od 25) do 44).”

Clan 2.
(1) U &lanu 78. iza stava (5) dodaje se novi stav (6) koji glasi:
.(B) 1zdavanje energetskih dozvola za male hidroelektrane se obustavlja, izuzev za male
hidroelektrane na gravitacionim vodovodima.*
(2) ,Dosadasniji st. (6) i (7) postaju st. (7) i (8)."

Clan 3.
|za ¢lana 116. dodaje se novi €lan 116a. koji glasi:
,Clan 116a.
Podnosioci zahtjeva za izdavanje Energetske dozvole koji do stupanja na snagu ovog zakona
imaju zakljuéene ugovore o dodjeli koncesije sa nadleznim organom se izuzimaju od primjene
&lana 78. stav (6), s tim da su isti duzni da u roku od tri godine kompletiraju zahtjev za
izdavanje energetske dozvole.”

Clan 4.
Ovaj zakon stupa na snagu narednog dana od dana objavljivanja u "SluZbenim novinama
Federacije BiH".



OBRAZLOZENJE
UZ ZAKON O DOPUNAMA ZAKONA O ELEKTRICNOJ ENERGIJI U FEDERACIJI BiH
(,SLUZBENE NOVINE FEDERACIJE BIH¥, br. 66/13, 94/15, 54/19 i 1/22)

I USTAVNI OSNOV

Ustavni osnov za donoSenje Zakona o dopunama Zakona o elektri¢noj energiji u
Federaciji Bosne i Hercegovine (,Sluzbene novine Federacije BiH®, br. 66/13, 94/15, 54/19 i
1/22), sadrzan je u odredbi ¢lana I11.1. tacka f.), koji je izmijenjen amandmanima VIII, LXXXIX
i CVI Ustava Federacije Bosne i Hercegovine, prema kojoj je u isklju€ivoj nadleznosti
Federacije BiH utvrdivanje energetske politike, ukljuéujuéi raspodjelu izmedu kantona, te
osiguranje i odrzavanje potrebne infrastrukture i &lana IV. A. 20. (1) d) Ustava Federacije BiH,
prema kojem je Parlament Federacije Bosne i Hercegovine, uz ostala ovlastenja predvidena
Ustavom, odgovoran za dono$enje zakona o obavljanju duznosti federalne viasti.

Il RAZLOZI ZA DONOSENJE

Razlozi za donosenje Zakona o dopunama Zakona o elektri€noj energiji u Federaciji
Bosne i Hercegovine (,SluZzbene novine Federacije BiH", br. 66/13, 94/15, 54/19 i 1/22),
sadrzani su u Zakljutku Vlade Federacije Bosne i Hercegovine V. broj 1628/2020 od
26.11.2020. godine, u kome je Vlada Federacije Bosne i Hercegovine usvojila Informaciju
Federalnog ministarstva energije, rudarstva i industrije o Zakljutku Predstavnikog doma
Parlamenta Federacije Bosne i Hercegovine, broj: 01-13-479,481,01-14-164,166,167/20 od
29.06.2020. godine, u vezi potpune zabrane izgradnje malih hidroelektrana na cijeloj teritoriji
Federacije BiH i Prijedlogu Deklaracije o zastiti rijeka u Federaciji Bosne i Hercegovine.

Vlada Federacije BiH je takoder zaduZila i Federalno ministarstvo okolisa i turizma,
Federalno ministarstvo poljoprivrede, vodoprivrede i Sumarstva, Federalno ministarstvo
energije, rudarstva i industrije, Federalno ministarstvo prostornog uredenja, Agenciju za
vodno podruéje Jadranskog mora Mostar, Agenciju za vodno podrutje rijeke Save Sarajevo
i Komisiju za koncesije u Federaciji Bosne i Hercegovine da, u roku od 30 dana, pripreme
prijedloge izmjena i dopuna svih propisa iz svojih nadleZznosti, u skladu sa Zakljuckom
Predstavnickog doma Parlamenta Federacije Bosne i Hercegovine, a u vezi zabrane
izgradnje malih hidroelektrana, te da iste upute u daljnju proceduru izmjena i dopuna.

Dalje se navodi, da je Federalno ministarstvo okoli$a i turizma zaduZeno da koordinira
i prati provodenje prethodno navedene aktivnosti Zaklju¢ka, te da o istom, po potrebi
obavijesti Vladu Federacije Bosne i Hercegovine.

Navedenim Zakljutkom Federalno ministarstvo energije, rudarstva i industrije je
zaduZeno da zatraZi od kantona informaciju o ukupnom broju izdatih koncesija na vodna
dobra s ciljem proizvodnje elektricne energije iz hidropostrojenja, ukljuéujuéi i informacije o
predvidenim snagama postrojenja kao i pregled dosadasnjih aktivnosti na razvoju istih
projekata, kao i da prilikom izrade Nacionalnog energetskog i klimatskog plana Bosne i
Hercegovine, u dijelu obaveza za obnovljive izvore energije za Federaciju Bosne i
Hercegovine, te izmjena i dopuna Zakona o koriStenju obnovljivih izvora energije i efikasne
kogeneracije, izuzme podsticanje proizvodnje elektriéne energije iz hidroelektrana putem
garantovanih otkupnih cijena.



Uzimajuéi u obzir navedeno, odnosno u namjeri da se ispostuje gore navedeni
Zakljutak Predstavnitkog doma Parlamenta Federacije Bosne i Hercegovine, broj: 01-13-
479,481,01-14-164,166,167/20 od 29.06.2020. godine, kojim se potpuno zabranjuje izgradnja
malih hidroelektrana na cijeloj teritoriji Federacije BiH, zaduzena je Vlada Federacije BiH da,
u naredna tri mjeseca, analizira postoje¢e zakone kroz koje se tretira izgradnja mHE, te uputi
u parlamentarnu proceduru izmjene i dopune zakona kroz koje ¢e zastititi rijeke i okoli8. S tim
u vezi, Federalno ministarstvo energije, rudarstva i industrije je pristupilo dopunama Zakona
o elektri¢noj energiji na predloZeni nacin.

Tom prilikom konstatovano je da Zakon o elektri¢noj energiji nema, odnosno nije
dao preciznu definiciju pojma male hidroelektrane, ve¢ da je taj pojam dala jedino Uredba
o podsticanju proizvodnje elektriéne energije iz obnovijivin izvora energije i efikasne
kogeneracije i odredivanju naknada za podsticanje (“Sluzbene novine Federacije BiH", broj
48/14), koja u €lanu 14. daje sljedecu definiciju:

,Clan 14.
(Postrojenja za koristenje OIEIEK)
Postrojenje za proizvodnju elektriéne energije iz obnovljivih izvora energije ili postrojenje za
kombinovanu proizvodnju elektriéne i toplotne energije (u daljnjem tekstu: postrojenja
OIEIEK), u skladu sa ovom uredbom, znaé&i elektranu sa jednom ili vi§e proizvodnih jedinica,
koja u procesu proizvodnje elektri€ne energije kao primarni izvor energije koristi obnovljive
izvore energije, odnosno koja u postrojenjima efikasne kogeneracije kombinovano proizvodi
elektriénu i toplotnu energiju”., dok &lan 15. daje slijede¢u klasifikaciju postrojenja:

,Clan 15.
(Klasifikacija postrojenja u zavisnosti od instalisane snage)

Postrojenja OIEIEK iz &lana 14. ove uredbe u zavisnosti od instalisane snage postrojenja,
dijele se na:

- mikro postrojenja: od 2 kW do i ukljugivo 23 kW,

- mini postrojenja:  od 23 kW do i ukljuujuci 150 kW,

- mala postrojenja:  od 150 kW do i uklju¢ivo 1 MW,

- srednja postrojenja: od 1 MW do i uklju¢ivo 10 MW,

- velika postrojenja: preko 10 MW"
Postujuéi sve navedeno, a u svrhu postivanja Zaklju¢ka Predstavnikog doma Parlamenta
Federacije Bosne i Hercegovine, broj: 01-13-479, 481, 01-14-164, 166, 167/20 od
29.06.2020. godine, smatra se da ¢e se ovim dopunama Zakona o elektricnoj energiji u
Federaciji BiH, na predloZeni nagin, zabraniti izgradnja malih hidroelektrane instalisane
snage do i ukljuéivo 10 MW, imajuéi u vidu znadenje izraza/definiciie:"Energetska
dozvola" znaéi upravni akt koji izdaje Federalno ministarstvo energije, rudarstva i
industrije investitoru u postupku prikupljanja potrebnih dozvola za izgradnju
proizvodnog elektroenergetskog objekta“.

Zasto 10 MW?

Razlika izmedu hidroelektrana i malih hidroelektrana je u instaliranoj snazi. Grani¢na
snaga koja dijeli hidroelektrane na male hidroelektrane razlikuje se od zemlje do zemlje. Neke
zemlje poput Portugala, Spanjolske, Irske, Gréke i Belgije su prihvatile 10 MW kao gornju
granicu instalirane snage za male hidroelektrane. U Italiji je granica 3 MW, u Svedskoj 1.5
MW, u Francuskoj 8 MW, u Indiji 15 MW, u Kini 25 MW,

U Evropi se sve vide prihvata kapacitet od 10 MW instalirane snage kao gornja granica
i tu granicu je podrzalo Evropsko udruzenje malih hidroelektrana (ESHA), te Evropska
komisija. Prema postoje¢im propisima u Hrvatskoj, mala hidroelektrana, odredena je kao
postrojenje za iskori§tavanje energije vodotokova s izlaznom elektricnom snagom od
10 KW do 10MW.




Nadalje, novim élanom 116 a. Zeli se omoguciti podnosiocima zahtjeva za izdavanje
energetske dozvole, koji ve¢ imaju zakljuéene ugovore o koncesiji sa nadleZnim organom, da
u roku od tri godine kompletiraju svoj zahtjeve za izdavanje energetske dozvole.

Rok od tri godine je ostavljen iz razloga $to je podnosilac zahtjeva duzan pribaviti
odredenu dokumentaciju, a za &ije izdavanje treba odredeno vrijeme. Ta dokumentacija se
ogleda u pribavljanju vodoprivrednih akata, okolinske dozvole, prethodne elektroenergetske
saglasnost/uslovi prikljuéenja na prenosnu mrezu, urbanisticka saglasnost, kao i dokaze o
rije$enim imovinskopravnim odnosima vezanim za nekretninu na kojoj je predvidena gradnja.

Vlada Federacije Bosne i Hercegovine je, na 261. sjednici odrzanoj 01.04.2021.
godine utvrdila PRIJEDLOG ZAKONA O DOPUNAMA ZAKONA O ELEKTRICNOJ
ENERGIJI U FEDERACIJI BOSNE | HERCEGOVINE i isti je, radi razmatranja i usvajanja po
hitnom postupku, aktom broj:03-02-390/2021 od 01.04.2021. godine uputila Parlamentu
Federacije Bosne i Hercegovine (prilog 1).

Predstavni¢ki dom Parlamenta Federacije Bosne i Hercegovine na 21. redovnoj
sjednici odrzanoj 27.04.2022. godine nije prihvatio da Prijedlog Zakona o dopunama Zakona
o elektriénoj energiji u Federaciji Bosne i Hercegovine razmatra po hitnom postupku nego je
isti vratio u redovnu proceduru i nakon razmatranja Nacrta Zakona o dopunama Zakona o
elektriénoj energiji u Federaciji Bosne i Hercegovine, usvojio Zaklju¢ak broj: 01-02-861/21 od
28.04.2021. godinu (prilog 2) da prihvata Nacrta Zakona o dopunama Zakona o elektri¢noj
energiji u Federaciji Bosne i Hercegovine, te smatra da moZe posluziti kao osnova za izradu
Prijedloga Zakona i zaduzio predlagatelja da prilikom izrade Prijedloga Zakona uzme u obzir
sve primjedbe i sugestije iznesene u raspravi kao i one koje su dostavljene ili ée biti
dostavljene u pisanom obliku.

Dom naroda Parlamenta Federacije Bosne i Hercegovine je na 15. sjednici odrZanoj
09.12.2021. godine odlugio da Prijedlog zakona o dopunama Zakona o elektri¢noj energiji u
Federaciji Bosne i Hercegovine vrati u redovnu proceduru, te je nakon razmatranja Nacrta
zakona o dopunama Zakona o elektri&noj energiji u Federaciji Bosne i Hercegovine usvojio
Zaklju&ak broj: 02-02-861/21 od 09.12.2021. godine (prilog 3), kojim zaduzuje predlagatelja
da:

- obavi javnu raspravu o Nacrtu zakona o dopunama Zakona o elektricnoj energiji u
Federaciji Bosne i Hercegovine u roku od 60 dana i o tom obavijesti Dom naroda
Parlamenta Federacije Bosne i Hercegovine

- do zavr$etka javne rasprave ishodi mi§ljenja nadleznih kantonalnih tijela po pitanju
koje tretira ovaj Nacrt zakona,

- Zaduzuje se predlagatelj da, prilikom izrade Prijedloga Zakona ima u vidu primjedbe,
prijedloge i sugestije iznesene na sjednici Doma naroda kao i one koje ¢e biti iznesene
u javnoj raspravi.

S tim u vezi, Federalno ministarstvo energije, rudarstva i industrije je, aktom broj 05-
02-1-1253/20 od 04.01.2021. godine, zatraZilo misljenje o predmetnom pitanju od Saveza
opéina i gradova Federacije Bosne i Hercegovine.

Savez opéina i gradova Federacije Bosne i Hercegovine je aktom broj: 86/22 od
04.02.2022. godine (prilog 4) obavijestio ovo Ministarstvo da su obavili konsultacije i da su
pojedine opéine dostavile informaciju da nemaju primjedbi na Nacrt Zakona o dopunama
Zakona o elektri¢noj energiji u Federaciji Bosne i Hercegovine.



Nadalje, Federalno ministarstvo energije, rudarstva i industrije je, aktom broj 05-02-1-
1253/20 od 04.01.2021. godine, zatraZilo misljenje o predmetnom pitanju od kantonalnih
vlada. U predvidenom roku dostavljena su misljenja etiri kantona (prilog 5) od kojih su tri
kantona saglasna sa predloZenim izmjenama, dok je Ministarstvo poljoprivrede, Sumarstva i
vodoprivrede HNK misljenja da, s obzirom da se radi o problematici koja je usko vezana za
koridtenje vode, pa i zastitu voda, nije prihvatljivo niti jednu dopunu/izmjenu zakona razmatrati
prije dono$enja novog Zakona o vodama.

Pored navedenog, FMERI je dana 07.01.2022. godine, putem internet stranice,
obavijestio javnost da ée dana 19.01.2022. godine s pogetkom u 11 h, u konferencijskoj Sali
Gradske vijeénice Grada Mostara biti odrzana javna rasprava o Nacrtu zakona o dopunama
Zakona o elektrinoj energiji u Federaciji Bosne i Hercegovine, kao i da se komentari mogu
dostaviti na elektronsku adresu ovog Ministarstva. Javna rasprava je odrzana 19.01.2022.
godine i zainteresirane stranke su obavijeStene da svoje komentare mogu predati u toku
trajanja javne rasprave ili dostaviti putem elektronske adrese, te sluZzbenim putem.

Na javnoj raspravi, putem elektronske poste i sluzbenim putem, ukupno je dostavljeno
207 komentara (prilog 6), koji se mogu svrstati u 5 kategorija:

1. komentari koji u potpunosti podrzavaju predmetni Prijedlog zakona o dopunama
Zakona o elektriénoj energiji u Federaciji Bosne i Hercegovine (ukupno 2), koji su
navedeno potkrijepili svim posljedicama rada malih hidroelektrana,

2. komentari koji podrzavaju predmetni Prijedlog zakona o dopunama Zakona o
elektri¢noj energiji u Federaciji Bosne i Hercegovine (ukupno 145), koji su
navedeno potkrijepili svim posliedicama rada malih hidroelektrana, s tim da se
smaniji vrijeme dozvoljeno za prikupljanje potrebne dokumentacije za izdavanje
energetske dozvole sa tri na jednu godinu,

3. komentari koji ne podrZavaju predmetni Prijedlog zakona o dopunama Zakona o
elektriénoj energiji u Federaciji Bosne i Hercegovine (ukupno 37), koji su navedeno
potkrijepili financijskim posljedicama na proizvodade dijelova tako i na potencijaine
proizvodace,

4. komentari koji podrzavaju predmetni prijedlog uz izmjenu u dijelu definicije malih
hidroelektrana, tj. da se male hidroelektrane defini$u kao elektrane snage do 1 MW
(ukupno 20),

5. komentari koji nisu jasno naveli da li su saglasni ili nisu sa navedenim predmetnim
Nacrtom Zakona o dopunama Zakona o elektriénoj energiji u Federaciji Bosne i
Hercegovine (ukupno 3).

U prilogu dostavljamo tabelarni prikaz svih komentara (prilog 8), kao i stav ministarstva

o istim. Bitno je napomenuti da je u vecéini komentara koji ne podrzavaju predmetni Prijediog
zakona o dopunama Zakona o elektri¢noj energiji u Federaciji Bosne i Hercegovine navedeno
da postoje odredeni problemi u praksi (suha korita, ne odrzavanije riblje staze i nepostojanje
riblje staze, nepostivanje ekoloski prihvatljivog protoka i td.) i da ne postoje adekvatni
inspekcijski nadzori koji bi sankcionisali ovakve slucajeve, te da bi se umjesto ovakvog nacina
spretavanja daljnje devastacije rijeka (zabrana izdavanja energetskih dozvola za male
hidroelektrane), trebao povecati inspekcijski nadzor.

Posebno se izdvaja komentar BICAKCIC PROJEKTING-ENGINEERING-
CONSULTING koji je djelomi&no usvojen i to u smislu da se ne zabrani izdavanje energetske
dozvole za male hidroelektrane na gravitacionim vodovodima i isti je inkorporiran u teskt
Prijedloga Zakona o dopunama Zakona o elektritnoj energiji u Federaciji Bosne i
Hercegovine.

Zakon o dopunama Zakona o elektri¢noj energiji u Federaciji Bosne i Hercegovine nije
bio predmet usaglasavanja sa zakonodavstvom Evropske unije za ovu tematsku oblast.

Il FINANSIJSKA SREDSTVA



Za provodenje Zakona o dopunama Zakona o elektriénoj energiji u Federaciji Bosne i
Hercegovine nije potrebno izdvojiti posebna sredstva u BudZetu Federacije Bosne i
Hercegovine.



. OBRAZLOZENJE
PREDLOZENIH PRAVNIH RJESENJA U ZAKONU O DOPUNAMA ZAKONA O
ELEKTRICNOJ ENERGIJI U FEDERACIJI BOSNE | HERCEGOVINE

Predlaig se donoSenje Zakona o dopunama Zakona o elektri¢noj energiji u Federaciji
Bosn(_e i Hercegovine a razlozi za njegovo dono3enje sadrzani su u obrazloZenju po
pojedinim ¢lanovima, na nacin kako slijedi:

1. ObrazloZenje za dopunu &lana 3. vazeéeg Zakona o elektricnoj energiji u
Federaciji Bosne i Hercegovine (,,Sluzbene novine Federacije BiH“, br. 66/13, 94/15,
54/19 i 1/22):

(1) U Zakonu o elektriénoj energiji u Federaciji Bosne i Hercegovine u &lanu 3. iza tacke
23) dodaje se nova tacka 24) koja glasi:

»24) Mala hidroelektrana (mHE) je hidroenergetski objekat instalisane snage do i
ukljuéivo 10 MW.*

(2) ,Dosadasnje ta¢. od 24) do 43) postaju taé. od 25) do 44).“.

ObrazloZenje za dopunu €lana 3. vaZeceg Zakona o elektriénoj energiji u Federaciji
Bosne i Hercegovine (u daljnjem tekstu: Zakon) sadrzano je u &injenici da vazeéi Zakon
nije dao jasnu definiciju Malih hidroelektrana (mHE), te se radi toga, a s ciliem realizacije
Zakljucka Vlade Federacije Bosne i Hercegovine V. broj 1628/2020 od 26.11.2020.
godine, kojim je Vlada Federacije Bosne i Hercegovine usvojila Informaciju Federalnog
ministarstva energije, rudarstva i industrije o Zaklju¢ku Predstavniékog doma Parlamenta
Federacije Bosne i Hercegovine, broj: 01-13-479,481,01-14-164,166,167/20 od
29.06.2020. godine, u vezi potpune zabrane izgradnje malih hidroelektrana na cijeloj
teritoriji Federacije BiH i Prijedlogu Deklaracije o zastiti rijeka u Federaciji Bosne i
Hercegovine, ukazala potreba za navedenom definicijom.

Potrebno je napomenuti i da je navedenim Zakljuckom PD Parlamenta Federacije
BiH zaduZena Vlada Federacije BiH da, u naredna tri mejseca, analizira postoje¢e zakone
kroz koje se tretira izgradnja mHE, te uputi u parlamentarnu proceduru izmjene i dopune
zakona kroz koje Ce zastititi rijeke i okolis.

Zasto10 MW?

Razlika izmedu hidroelektrana i malih hidroelektrana je u instaliranoj snazi. Grani¢na
snaga koja dijeli hidroelektrane na male hidroelektrane razlikuje se od zemlje do zemije.
Neke zemlje poput Portugala, Spanjoiske, Irske, Gréke i Belgije su prihvatile 10 MW kao
gornju granicu instalirane snage za male hidroelektrane. U Italijije granica 3 MW,
u Svedskoj 1.5 MW, u Francuskoj 8 MW, u Indiji 15 MW, u Kini 25 MW.

U Evropi se sve viSe prihva¢a kapacitet od 10 MW instalirane snage kao gornja
granica i tu granicu je podrzalo Evropsko udruZenje malih hidroelektrana (ESHA), te
Evropska komisija. Prema postojecim propisima u Hrvatskoj, mala hidroelektrana,
odredena je kao postrojenje za iskoriStavanje energije vodotokova s izlaznom elektricnom
snagom od 10 kW do 10 MW.

2. Obrazlozenje za dopunu ¢&lana 78. vazeceg Zakona o elektricnoj energiji u
Federaciji Bosne i Hercegovine (,,Sluzbene novine Federacije BiH“, br. br. 66/13,
94/15, 54/19 i 1/22):
(1) U €lanu 78. iza stava (5) dodaje se novi stav (6) koji glasi:

.(6) lzdavanje energetskih dozvola za male hidroelektrane se obustavlja, izuzev za
male hidroelektrane na gravitacionim vodovodima.*
(2) ,Dosadasnji st. (6) i (7) postaju st. (7) i (8)."



ObrazloZenje za dopunu &lana 78. vazeéeg Zakona sadriano je u Zakljuéku
Predstavni¢kog doma Parlamenta Federacije Bosne i Hercegovine, broj: 01-13-479, 481,
01-14-164, 166, 167/20 od 29.06.2020. godine, kojim je zabranjena izgradnja malih
hidroelektrana na cijeloj teritoriji Federacije BiH, a imajuéi u vidu da izraz/definicija
"Energetska dozvola" zna&i upravni akt koji izdaje Federalno ministarstvo energije,
rudarstva i industrije investitoru u postupku prikupljanja potrebnih dozvola za izgradnju
proizvodnog elektroenergetskog objekta. Hidroelektrane na gravitacionim vodotocima
nemaju uticaj na rijeke i korisni su projekti.

3. ObrazloZenje uz dopunu &lana 116a. vaZeéeg Zakona o elektriénoj energiji u
Federaciji Bosne i Hercegovine (,,Sluzbene novine Federacije BiH*, br. br. 66/13,
94/15, 54/19 i 1/22):
Iza €lana 116. dodaje se novi &lan 116a. koji glasi:

,Clan 116a
Podnosioci zahtjeva za izdavanje Energetske dozvole koji do stupanja na snagu ovog
zakona imaju zakljucene ugovore o dodjeli koncesije sa nadleznim organom se izuzimaju
od primjene Clana 78. stav (6), s tim da su isti duzni da u roku od tri godine kompletiraju
zahtjev za izdavanje energetske dozvole.”

Obrazlozenje uz dopunu élana 116a. vaze¢eg Zakona sadrzano je u Zelji da se svim
podnosiocima zahtjeva za izdavanje energetske dozvole, koji ve¢ imaju zakljuéene
ugovore o koncesiji sa nadleZznim organom, omogucéi da, u roku od tri godine od dana
stupanja na snagu Zakona o dopunama Zakona o elektricnoj energiji, kompletiraju svoj
zahtjev za izdavanje energetske dozvole.

Rok od tri godine je ostavljen iz razloga $to je podnosilac zahtjeva duzan pribaviti
odredenu dokumentaciju, a za &ije izdavanje treba odredeno vrijeme. Ta dokumentacija se
ogleda u pribavljanju vodoprivrednih akata, okolinske dozvole, prethodne
elektroenergetske saglasnost odnosno uslove prikljuéenja na prenosnu mrezu,
urbanistiCka saglasnost, kao i dokaze o rijeSenim imovinsko pravnim odnosima vezanim
za nekretninu na kojoj je predvidenja gradnja.




ODREDBE ZAKONA O ELEKTRICNOJ ENERGIJI U FEDERACIJI BOSNE |
HERCEGOVINE (,,SLUZBENE NOVINE FEDERACIJE BIH“, br. 66/13, 94/15, 54/19 i
1/22) KOJE SE DOPUNJUJU

Tekst €lana 3. vazeéeq Zakona o elektriénoj energiji u Federaciji Bosne i Hercegovine
(,Sluzbene novine Federacije BiH", br. 66/13 94/15, 54/19 i 1/22), koji se dopunjuje:

Clan 3.

Definicije
Izrazi upotrijebljeni u ovom zakonu imaju slijede¢aznacéenja:
1) "Direktni vod" oznafava dalekovod koji povezuje izolovano mijesto proizvodnje sa
izolovanim kupcem ili dalekovod koji povezuje proizvodaca elektriéneenergije i dobavljaca
elektricne energije radi direktnogsnabdjevanja njihovih vlastitih objekata, podruZnica
ikvalifikgvanih kupaca.
2) "Distribucija" znaéi razvodenje elektricne energijeputem srednjenaponske i
niskonaponske distributivnemreze sa ciliem isporuke kupcima, ali ne ukljuCuje
snabdijevanje.
3) "Distribuirana proizvodnja" znaéi proizvodnju elektricne energije u objektima za
proizvodnju elektri¢ne energije priklju€enim na distributivni sistem.
4) "Dozvola za rad (licenca)" znaéi ovlastenje nadleznog organa za obavljanje odredene
elektroprivredne djelatnosti.
5) "Elektroenergetski subjekt" znaci pravno lice koje je osnovano u skladu sa Zakonom o
privcednim drustvima i obavlja najmanje jednu od sliedecih djelatnosti: proizvodnja,
prijenos, distribucija, snabdijevanje ili trgovina elektricne energije.
6) "Energetska dozvola" znaci upravni akt koji izdaje Federalno ministarstvo energije,
rudarstva i industrije (u daljnjem tekstu: Ministarstvo) investitoru u postupku prikupljanja
potrebnih dozvola za izgradnju proizvodnog elektroenergetskog objekta.
7) "Energetska efikasnost/upravljanje potraZznjom" znaci cjelovit ili integralni pristup, sa
ciliem uticaja nakoli&inu i vremenski raspored potro$nje elektri¢ne energije radi smanjenja
potro$nje primarne energije ivrSnih optere¢enja, davanjem prednosti ulaganjima umjere za
energetsku efikasnost u ili druge mjere, kaosto su ugovori o snabdijevanju sa prekidima,
umjestona ulaganja u povecanje proizvodnih kapaciteta,ukoliko prve predstavijaju
najefikasniju i najekonomiéniju moguénost, uzimajuéi u obzir pozitivan uticajsmanjenja
potro$nje energije na okoli§, kao i sigurnostsnabdijevanja i aspekt troSkova distribucije koji
su stim povezani, a §to uklju€uje i smanjenje distributivnih gubitaka.
8) "Fizicka osoba" je ona osoba koja je registrovana uskladu sa Zakonom o obrtu za
obavljanje djelatnosti proizvodnije elektricne energije u objektima instalisane snage do 150
kW.
9) “"Horizontalno integrisano drustvo" znadi elektroprivrednodrustvo ili grupu
elektroprivrednih drustavakoje obavlja najmanje jednu od djelatnosti proizvodnje radi
prodaje, ili prijenosa ili distribucije ili snabdjevanja elektric(nom energijom i neku drugu
djelatnost koja nije vezana za elektroprivrednu djelatnost.
10) ‘"Integrisano priviedno drustvo" znaéi vertikalno ili horizontalno integrisano
elektroprivredno drustvo.
11) "Interkonektor" znaéi opremu koja se koristi za povezivanje elektroenergetskih
sistema.
12) "Javni snabdjevaé kvalifikovanih kupaca" (u daljinjemtekstu: Javni snabdjevag) znai
snabdjevaga koji ima obavezu da snabdijeva kvalifikovanog kupca kada onne odabere
svog snabdijeva&a na trzistu elektritne energije na nacin i pod uslovima koje propisuje
Regulatorna komisija.



13) "Koncesija" znaci pravo obavljanja privredne djelatnosti kori§tenjem prirodnih
bogatstava, dobara u opc¢oj upotrebi i obavljanja djelatnosti od opéeg interesa.

_14) "Komercijalni kupac" znaéi kupca elektri¢ne energijekoji nije iz reda domadinstava i
j&me rasvjete a €iji suobjekti prikljuéeni na distributivni sistem naponskognivoa nizeg od 1
15) "Korisnik sistema" znaci svako pravno lice koje snabdijeva, ili pravno i fizi¢ko lice koje
biva snabdijevano putem prijenosnog ili distributivhog sistema.

16) "Krajnji kupac" znaci kupca koji kupuje elektricnu energiju za vlastite potrebe.

17) "Kupac" zna&i kupca na veliko ili krajnjeg kupca elektricne energije.

18) "Kupac iz kategorije domacinstva" znaci kupca kojikupuje elektricnu energiju za
upotrebu u vlastitomdomacinstvu, isklju€ujuéi komercijalne ili profesionalnedjelatnosti.

19) "Kupac koji nije domacinstvo" znaci svako fizi¢ko ili pravno lice koje kupuje elektricnu
energiju koja nije namijenjena za upotrebu u viastitom domacinstvu, ukljucujuci
proizvodace i kupce na veliko.

20) "Kupac na veliko" znaéi pravno ili fizitko lice kojekupuje elektricnu energiju radi
preprodaje unutar ilizvan sistema u kom je registrovan.

21) "Kvalifikovani kupac" znaéi kupca koji mozZe slobodno kupovati elektriénu energiju od
snabdjevacda/trgovca kojeg sam izabere.

22) "Kvalifikovani proizvodaé" znai proizvodaca koji upojedinatnom objektu za
proizvodnju elektriéneenergije proizvodi elektriénu energiju, koristeci otpadili obnovljive
izvore energije na ekonomski primjeran naéin, uklju€uju¢i kombinirani ciklus
proizvodnjetoplotne i elektriéne energije, koji je uskladen sazastitom okolisa, a koji takav
poloZaj moze ste¢i na snovu rieSenja nadleznog organa.

23) "Malo preduzeée" zna&i svako privredno drustvo kojezadovoljava najmanje dva od tri
navedena kriterija: daima manje od 50 uposlenih, da ostvaruje ukupnigodisniji prihod manji
od 2 miliona KM i &ija jevrijednost poslovne imovine na kraju poslovne godinemanja od 1
milion KM, a &iji su objekti prikljugeni nadistributivni sistem naponskog nivoa nizeg od 1
kV.

24) "Nekvalifikovani kupac" znadi kupca za kojeg seelektriCna energija dobavlja na
regulisani naéin i poregulisanim cijenama (tarifama).

25) "Nezavisni proizvoda&" znaéi proizvodaa koji neobavlja djelatnost proizvodnje
elektricne energije kaojavnu uslugu, a koji posjeduje viastite objekte zaproizvodnju
elektri¢ne energije radi prodaje na trZistu.

26) "Obaveza javne usluge" znadi zagarantovani nivousluge koju ¢e elektroprivredno
drustvo pruziti

kupcima u opéem drustvenom i ekonomskom interesuradi obezbjedenja sigurnosti
snabdjevanja, redovnostikvaliteta i cijene snabdijevanja, kao i zastite Zivotnesredine,
ukljuéujuéi energetsku efikasnost i upotrebuenergije iz obnovljivih izvora.

27) "Obnovljivi izvori energije" zna&e obnovljivene fosilne izvore energije (vjetar, sunce,
geotermalni izvori, talasi, plima/oseka, hidroenergija, biomasa,deponijski gas, gas iz
postrojenja za preradu otpada i biogas).

28) "Operator distributivnog sistema" znaéi pravno lice koje posjeduje licencu-dozvolu za
djelatnost distribucije i nadlezno je za pogon, upravljanje,odrzavanje, izgradnju i razvoj
elektrodistributivnemreze i prikljugivanje novih kupaca i proizvodaca.

29) "Pomoéne usluge" znate sve usluge potrebne za funkcionisanje prijenosnog li
distributivnog sistema.

30) "Povezani sistemi" zna&e odredeni broj prijenosnih idistributivnih sistema povezanih
putem jednog ili vise interkonektora.

31) "Prikljuéak" znadi sklop elektriénih vodova i uredajsrednjeg i niskog napona, ukljuéujuci
i obraiunskomjerno mijesto, kojima se objekat kupca/proizvodacapovezuje sa
distributivnom mrezom, iskljuéujuéiusponske vodove koji su sastavni dio gradevine, apreko
kojih se povezuje mjerno mjesto kupca.



